
BOSH MUHARRIR: 

TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

doktori, O‘zbekiston Milliy Universiteti; 

fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;



 

4 

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. This article reflects the lifestyle, social situation, and labor relations of the population of the Chiroqchi 
Beklig, which was part of the Bukhara Emirate. During this conflicting period, the Chiroqchi Beklig acquired a 
special importance in the socio-economic life of the Bukhara Emirate and their lifestyle is highlighted. 

BUXORO AMRLIGI DAVRIDA CHIROQCHI BEKLIGI AHOLISINING  

“Tarix va ijtimoiy fanlar” kafedrasi  
Assistent oʻqituvchisi 

Annotatsiya. Ushbu maqolada Buxoro Amrligi tarkibida boʻlgan Chiroqchi bekligi aholisining yashash tarzi, 
ijtimoiy ahvoli, mehnat munosabatlari aks ettirilgan. Bu ziddiyatli davrda Chiroqchi bekligi Buxoro Amrligi ijtimoiy 
iqtisodiy hayotida alohida ahamiyat kasb etganligi va ularning turmush tarzi yoritib berilgan.  

Kalit soʻzlar: Buxoro amrligi, Chiroqchi bekligi, Shoʻr-quduq, Uch-quduq, Jar-quduq, Qoʻsh-quduq, Goʻr-quduq, 
Gala-quduq, Uz-quduq, Chor-quduq, Yetti-quduq,  “shuvoq” bargi, shoʻra, Beglarsoy, Qushbegi, Gʻuzor, Qarshi. 

DOI: https://doi.org/10.47390/SPR1342V5SI1Y2025N08  

Buxoro amirligiga qarashli maʼmuriy-hududiy birliklardan biri boʻlmish Chiroqchi 

bekligi oʻzining geografik joylashuviga koʻra amirlik ijtimoiy-siyosiy va iqtisodiy hayotida 

muhim oʻrin tutgan. Beklik tarixiga oid yozma maʼlumotlar nisbatan kam boʻlgani uchun 

aholining xoʻjalik turmush tarzi va iqtisodiy-maishiy hayotini yoritish birmuncha mushkul. 

Aslida bu holatga beklik aholisining ijtimoiy-madaniy hayoti tarixini yoritishda ham duch 

kelinadi. Shunga qaramay, Buxoro amirligiga tegishli ayrim tarixiy asarlar va Qushbegi arxiv 

hujjatlaridagi aholi maskanlari bilan bogʻliq maʼlumotlar hamda XIX – XX asr boshlari oraligʻida 

hududda boʻlgan asosan rus, qisman esa boshqa Yevropa vakillari yozib qoldirgan qaydlar, 

shuningdek, XX asr ilk yarmiga tegishli etnografik materiallar asosida Chiroqchi bekligi 

aholisining kundalik turmushi, xoʻjaligi, tirikchilik manbai va hokazolar haqida muayyan tarixiy 

tasavvurlarga ega boʻlish mumkin.[1,23] 

mailto:sabohata535@gmail.com

Chiroqchi bekligida chorvachilik bilan shugʻullanuvchi aholi koʻpchilikni tashkil etib, 

ayrim istisnolarni hisobga olmaganda, ular beklikdagi barcha amlokliklardagi qishloq va 

ovullarda istiqomat qilishgan. Asosan, qoʻy va echki, qisman esa yirik shoxli qoramollarga ega 

boʻlgan beklik aholisi orasida tuyachilik ham oʻziga xos oʻrin tutgan. Aholi bahor, yoz va kuz 

oylarida yaylovlarda oʻtlatish orqali oʻz chorvalarining qornini toʻygʻizib, qish oylarida esa 

gʻamlab qoʻyilgan yem-xashak bilan boqishgan. Mol-hollarning suvga boʻlgan ehtiyoji quduq 

suvlari orqali qondirilgan. Quduqlar Qashqadaryo vohasining asosan choʻl va dasht 

hududlarida koʻpchilikni tashkil etib, Chiroqchi, Gʻuzor va Qarshi bekliklaridagi amlokliklarga 

qarashli aholi maskanlarida mavjud boʻlgan. Ayniqsa, katta qismi dashtlardan iborat Chiroqchi 

bekligi qishloqlarida oʻnlab quduqlar mavjud boʻlgan. Amlokliklardagi qishloqlarning nomi 

Shoʻr-quduq, Uch-quduq, Jar-quduq, Qoʻsh-quduq, Goʻr-quduq, Gala-quduq, Uz-quduq, Chor-

quduq, Yetti-quduq deb atalgani ham shu kabi omillar bilan bogʻliq.[2,45] 

Chiroqchi bekligidagi qishloqlarning kichik bir qismi togʻoldi hududlar yoki toqqa yaqin 

joylashgan qir-adirlardagi buloqlar orqali oʻzlarining suvga boʻlgan ehtiyojini qondirganlar. 

Zarafshon togʻlarining bir qismi – Jom togʻlariga yaqinidagi Besh-chashma amlokligining 

nomidan koʻrinib turganidek, ushbu amloklikka qarashli qishloq Qoʻchqor-buloq toponimi 

yuzaga kelishida ham ana shunday suv manbaini koʻrishimiz mumkin. Kezi kelganda aytib 

oʻtish kerak, Samarqand viloyatiga qarashli boʻlgan Jom mavzesi bir necha togʻoldi qishloqlarni 

oʻz ichiga olib, aholisi Chiroqchi bekligi aholisi bilan yaqin iqtisodiy-madaniy aloqalarga ega 

boʻlgan. 

Shuningdek, togʻoldi hududlarga yaqin qishloqlar aholisi ekin-tikinlarni sugʻorish 

maqsadida maxsus suv yigʻiladigan inshootlar qurishgan. Bunday inshootlar “band” deb atalib, 

qish va bahor fasllarida yogʻingarchilik koʻp boʻlgan kezlarda ortiqcha suvlarning bekorga 

sarflanib ketishining oldini olish, ehtiyoj boʻlgan yoz va kuz oylarida undan unumli foydalanish 

uchun aholi hashar orqali yoki hokimiyat vakillarining tashabbusi bilan togʻoldi hududlarida 

bandlar barpo qilingan. Besh-chashma amlokligiga qarashli qishloqlar orasida Qiz-band, 

Arabbandi, Xon-bandi (Xom-bandi) kabi aholi maskanlarining boʻlgani bu qarashni tasdiqlaydi.  

[3,57] 

Yuqorida keltirib oʻtilganidek, Chiroqchi bekligining Besh-chashma amloklikligidagi 

bandlardan biri Xon-bandi deb atalgani ham shu anʼana bilan bogʻliq boʻlsa kerak. X asrga 

tegishli Forish tumanidagi Pasttogʻ darasida qurilgan va hozirgi kunda Xon-bandi deb 

atalayotgan suv inshooti, XVI asrga oid Nurota tumanidagi Beglarsoy darasida qurilgan 

Abdullaxon bandi yirik suv toʻgʻonlarining davlat boshliqlari tashabbusi bilan qurilgani yoki 

shunday ishlarni amalga oshirgan kishilar hokimiyat vakillari – amaldorlar boʻlgani bilan 

bogʻliq.  

Chiroqchi bekligida oqar suvlar kam boʻlgani uchun asosan yerdan chuqur qilib qazilgan 

quduqlardan suv tortib olish orqali oʻz ehtiyojlarini qondirganliklari bir qator xorijlik sayyoh 

va elchilarning diqqatini oʻziga tortgan. Chiroqchi bekligida yoʻlda oqar suv boʻlmagan deyarli 

50 chaqirimdan ortiq masofada oʻnlab quduqlar joy olib, ular shimolda Jom togʻidan to 

Qashqadaryo daryosigacha, yaʼni Qarshi shahri atroflarigacha choʻzilib ketgan keng dashtdagi 

qishloqlar aholisining suvga boʻlgan ehtiyojini qondirgan. Jomga yaqin  Umakay qishlogʻidan 

Qashqadaryoga qadar yaxshi suvli quduqlar koʻp. Quduqlarning chuqurligi har xil: Chiyalda 10-

15 arshin boʻlsa, Umakayda ham shunga yaqinroq boʻlgan, qir-adirlarda esa quduqlar 

chuqurroq boʻlib, 25 arshindan 40-50 arshingacha yetgan. Masalan, Besh-chashma 

amlokligidagi Shoʻr-quduq qishlogʻida quduqlarning chuqurligi 40, hatto 50 arshingacha yetib, 

chuqurligi qanchalik katta boʻlsa, suv olish imkoniyati yuqori  boʻlgan. Qishloq va ovullarning 

deyarli har biri alohida-alohida suv bilan taʼminlanib, kuniga 1000-2000 qoʻy suv bilan 

taʼminlagan. [4,65] 

Quduq devorlarining oʻpirilib tushib, suv koʻzlari yopilib qolishi xavfi katta boʻlgani 

uchun aholi quduqdan suv olayotganda nihoyatda ehtiyotkorlik qilishiga toʻgʻri kelgan. 

Chiroqchi bekligidagi aholining turarjoylari Buxoro amirligining dasht va choʻl hududlaridagiga 

oʻxshash boʻlib, XX asr boshlarigacha “qora-uy” deb ataluvchi oʻtovlar asosiy boshpana 

vazifasini bajargan. Beklikda ham boshqa joylarda, xususan, qoʻshni Samarqand viloyati, Qarshi 

va Gʻuzor tumanlarida boʻlgani kabi koʻchmanchi aholi turarjoylari va oʻtroq aholi uylariga 

qarab farqlangan. Mintaqaning qadimiy shaharlarda boʻlgani kabi beklik markazi Chiroqchi 

qoʻrgʻoni (shaharchasi)da asosan paxsadan, qisman pishiq gʻishtdan qurilgan turarjoylar 

boʻlsa-da, beklikning boshqa hududlarida koʻpincha turarjoylar qora-uy (oʻtov)lardan iborat 

boʻlgan. Shu oʻrinda beklikning bosh maʼmuriy boshqaruv markazi Chiroqchi rus mualliflari 

tomonidan XIX – XX asr boshlarida shahar sifatida tilga olingan. [5,62] 

XIX asr oxiri – XX asr boshlarida beklik hududida boʻlgan sayyoh, elchi yoki boshqa soha 

vakillari koʻchmanchi oʻzbeklar “yurta” – oʻtovda yashashlariga eʼtibor qaratib, oʻtroq aholining 

turarjoylari turli xil ekaniga urgʻu berishgan. Shuningdek, beklikning koʻchmanchi yoki yarim 

koʻchmanchi aholisi “toʻla”, “er-toʻla” deb ataladigan joylar ham boʻlib, bunday inshootlardan 

turli mahsulotlarni salqinda saqlash uchun yerni qazib quriladigan yerosti omborlari sifatida 

foydalanilgan. Baʼzan esa aholi ehtiyoj tugʻilgan ana shunday toʻlalarda yashab, undan boshpana 

sifatida foydalanish uchun moslashtirganlar (Hozirgi kunda ana shunday yertoʻlalarning oʻrni 

Chiroqchi va Koʻkdala tumanlarining Samarqand viloyatiga tutash qir-adirlarida saqlanib 

qolgan – mual.). 

Rus mualliflarning qayd etishicha, oʻtroqlarning uylari oddiy paxsadan qilingan, 

nisbatan kichikroq binolardan tashkil topib, baʼzan shaharliklarniki kabi koʻrinishdagi uylar 

ham uchrab turgan. Chamasi, Buxoro amirligi hududida boʻlgan xorijliklar “shaharlardagi kabi 

uylar” deganda qishloqning oʻziga toʻq oilalari yashaydigan boloxonali yoki hashamatli qilib 

qurilgan uylarni koʻzda tutgan. 

 Koʻpchilik xorijlik mualliflar Buxoro amirligi aholisi, xususan, Chiroqchi bekligida qish 

paytlari uylarni isitish ancha qiyinchilik tugʻdirishi haqida yozsalar-da, ayrim mualliflar aholi 

chorva mollari tezagidan unumli foydalanib, ovqat pishirish, suv isitish kabi ehtiyojlarga 

ishlatish uchun tappi tayyorlab qoʻyishlari haqida ham yozishgan. Shuningdek, daraxt shox-

shabbalari topilishi qiyin boʻlgan qishloqlarda aholi “yantoq”, “jinjak” kabi butasimon 

oʻsimliklar, shuningdek, ham supurgi yasash, ham yoqilgʻi sifatida ishlatiladigan “burgan” deb 

ataluvchi oʻsimlik turidan unumli foydalanishgan. Chiroqchi va Qarshi bekligi oraligʻida 

joylashib, shimolda Samarqand viloyatiga tutashib ketgan Oʻrtachoʻl deb ataluvchi dashtda 

ushbu oʻsimlik turlari moʻl boʻlib, bahor yaxshi kelgan chogʻlarda burganning boʻyi 2 metrgacha 

yetgan. Shuningdek, ham chorva mollari uchun qishliq ozuqa, ham uy-roʻzgʻor ishlarida yoqilgʻi 

sifatida foydalanish maqsadida “tuyaqorin”, “kakra”, “qoʻziquloq”, “karrak” deb ataluvchi 

butasimon oʻsimliklar gʻamlab qoʻyilgan. Shuningdek, beklikning dasht hududlarida “shuvoq” 

deb ataladigan yaxshi yonadigan oʻsimlik turidan ham foydalanilgan. Aytib oʻtilgan oʻsimliklar 

orasida eng keng tarqalgani yantoq boʻlib, asosan tuya, qoʻy va echkilar qishda ushbu tikanli 

oʻsimlik turi bilan boqilgan, eshak, ot va qoramollar yantoq yemagan. Ular “shuvoq” bargi, 

“shoʻra” (qorashoʻra, yalpoqshoʻra), ajriq kabi oʻtlar bilan boqilib, ushbu oʻsimliklarning bir 

qismi sugʻoriladigan maydonlarda koʻproq uchratilgan. Shuningdek, qishda mol-hollarning 

ozuqasi sifatida yoz oylarida jinjak oʻsimligini gʻamlashga katta eʼtibor qaratilgan. Jinjakni 

koʻpincha echki, qoʻy va otga berishgan.[6,49] 

Chiroqchi bekligi qishloqlari orasida ham ichki yoʻllar boʻlib, ular aravada yurishdan 

koʻra koʻproq yayov va otda yurishga mos boʻlgan. Hududda boʻlgan rossiyalik vakillar 

Beklamish amlokligidan oʻtuvchi yoʻlning markaziy yoʻllardan biri ekanini yozib, bu yoʻl orqali 

gʻarbga – Buxoroga ketuvchi yoʻl, sharqqa – Chiroqchi bekligi markaziga va Shahrisabzga 

eltuvchi katta yoʻllar haqida toʻxtalib oʻtishgan. Shuningdek, Jom tomondan boshlangan yoʻl 

Chiyal amlokligi orqali Ariq-ochgan va Chim amlokligidan oʻtib, Gʻuzorga tutashgan. Samarqand 

– Qarshi yoʻnalishidagi yoʻl bir tomondan Chiroqchi bekligining shimoli-gʻarbiy va janubi-

gʻarbiy hududlaridan oʻtib, oraliqda bir necha kichik tarmoq yoʻllar asosan yayov va ulov (ot, 

eshak, tuya) uchun mos boʻlsa, har ikkala shaharni bogʻlovchi asosiy yoʻl oʻnlab qishloqlar 

yonidan oʻtib, unda asosan aravada oʻtish imkoniyati boʻlgan. Qarshidan Samarqandga qarab 

yoʻlga chiqqan yoʻlovchilar Qoʻngʻirtogʻ – Nekoʻz orqali dastlab Beklamish amlokligiga, keyin 

esa unga qoʻshni Besh-chashma amlokligiga qishloqlardan Shoʻr-quduq oʻtgan va Samarqand 

viloyatida joylashgan Ajirim – Jom – Anjirli – Sarigʻul – Ibrohim-ota deb nomlangan aholi 

maskanlari orqali Samarqand shahri tomonga yoʻnalib, Xon-charbogʻ, Juma-bozor (Juma) yoki 

Oq-soy orqali Samarqandga yetib borgan. Shu oʻrinda aytib oʻtish kerak, ruscha manbalarda bir 

necha bor Ajirim degan aholi maskani tilga olingan boʻlib, bu yer Samarqand viloyatidan Jom 

orqali Chiroqchi bekligi Besh-chashma amlokligidagi Ayritom qishlogʻidan, undan keyin esa 

Shoʻr-bozor qishlogʻiga, u yerdan esa Qoratikan (hoz. Koʻkdala qishlogʻi)ga, u yerdan esa 

Beglamish amlokligi markazi – Beglamish qishlogʻidan oʻtib, Qarshi bekligiga qarashli Nekoʻz 

orqali Qarshi shahriga yetib borgan. Yaʼni Ajirim nomli aholi markazi Chiroqchi bekligining 

shimolida – Samarqand viloyatining bugungi Kattaqoʻrgʻon volosti (bugungi Nurobod 

tumani)da joylashgan edi. Shu nomdagi qishloq beklikning janubiy hududlari yaqinida ham joy 

olgan boʻlib, hozirgi kunda Yakkabogʻ tumanida Ajrim deb ataladigan aholi maskani 

mavjud.[7,105] 

Ushbu yoʻlda oz boʻlsa-da, karvonsaroy va uning yonida suv saqlanadigan inshootlar 

ham mavjud boʻlib, ulardan biri Beklamish amlokligiga qarashli Shoʻr-bozor qishlogʻida 

joylashgan edi. Shoʻr-bozordagi pishiq gʻishtdan qilingan inshoot karvonsaroy oʻrni yoki 

sardoba ekani yaxshi oʻrganilmagani bois, unchalik aniq emas. Shunga qaramay, meʼmoriy 

oʻziga xosliklariga qarab ushbu yodgorlik XVI asrga, Abdullaxon II davrida qurilgani taxmin 

qilinadi. Soʻnggi oʻrta asrlarda ham karvonlar uchun xizmat koʻrsatgan ushbu majmua Shoʻr-

bozor qishlogʻining xalqaro karvon yoʻli uchun ahamiyatli joy boʻlganini koʻrsatadi.[8,87]  

Chiroqchi bekligi aholisining iqtisodiy-maishiy hayoti asosan geografik shart-

sharoitlarga, xususan, iqlimga bogʻliq boʻlib, sunʼiy sugʻorish imkoniyati yuqori boʻlgan daryo 

havzalari, togʻ yonbagʻirlaridagi aholi maskanlaridan farqli holda chorvador aholi bahor oyining 

yogʻingarchilik moʻl boʻlishidan manfaatdor edilar. Buxoro amirligining bir qator bekliklarida 

boʻlgani kabi Chiroqchi bekligi aholisi uchun bahorda oʻt-oʻlanlarning koʻp boʻlishi natijasida 

chorva mollaridan keladigan tushum yuqori boʻlar, bu esa aholining turmush sharoiti 

yaxshilanishiga zamin yaratar edi. Buning teskarisi boʻlgan yillarda esa qashshoqlashuv 

kuzatilib, iqtisodiy muammolar kuchayishiga olib kelar edi. Chorvador aholi shunday 

vaziyatlarga koʻp tushgani uchun iqlimi yaxshi joylarni tanlab, oʻzlariga makon qurishga intilar 

edi. Bunday vaziyatda koʻp hollarda chorvadorlar yaylov tanlab koʻchib yurishga yoki kech kuz 

va qishda oʻz qishloqlarida yashab, bahor va yozni oʻz mol-hollarini oʻtlatish uchun togʻlarga 

yaqin qir-adirlarda oʻtkazishga intilganlar. Beklikning Qashqadaryo daryosi yuqori havzasiga 

yaqin joylashgan Tosh-ariq, Qayirma va Xoʻja-qoʻrgʻon amlokliklarida ushbu daryodan u yoki 

bu darajada suv olish imkoniyatiga ega boʻlsalar, beklik markazidan ancha uzoqda – shimoli-

gʻarb va gʻarbda joylashgan Besh-chashma va Beklamish amlokliklaridagi ayrim qishloqlar 

Zarafshon daryosidan suv oluvchi Eski Anhor kanali orqali ekinlarni suv bilan taʼminlashga 

intilganlar. [9,66] 

Chiroqchi bekligining sunʼiy sugʻorish imkoniyati boʻlmagan qismlarida laʼlmi yerlarga 

ekin ekish imkoniyati boʻlsa-da, bu imkoniyat beklikning barcha hududlari uchun xos emas edi. 

Masalan, Besh-chashma amlokligining toqqa nisbatan yaqin qishloqlari aholisi laʼlmi yerlarda 

tarvuz yetishtirishsalar, ayrim qishloqlar aholisi, xususan, Beklamish amlokligi aholisi koʻproq 

sugʻorilmaydigan mahsulotlar – bugʻdoy va arpa yetishtirish bilan shugʻullanar edilar. Biroq 

hosil olish bahorning yogʻin-sochinli kelishiga bogʻliq edi. Beklikning maʼmuriy markazi – 

Chiroqchi shahri va uning atrofidagi Qashqadaryo daryosi havzasidagi qishloqlar aholisi esa 

bogʻlar, polizlarga ega boʻlib, beda ekib, undan iqtisodiy foyda koʻrish anchagina keng yoyilgan 

edi. Chiyal amlokligiga qarashli qishloqlarning ayrimlarida ham bu holat kuzatilib, yilning 

maʼlum vaqtida suv moʻl, muayyan bir oylarida esa qurib qoladigan Chiyal-soy barqaror 

boʻlmasa-da, dehqonchilik qilish uchun sharoit yaratardi. Beklikning oʻtroq hududlarida – 

sharqiy hududlarda uzum, anor, anjir, shaftoli, oʻrik, olma, nok, behi, olcha, bodom va jiydadan 

yaxshi hosil olinib, ular qoʻshni amlokliklar bozorlaridan tashqari, boshqa bekliklardagi 

bozorlarga ham olib borilgan. Beklikning bunday hududlarida yetishtirilgan bogʻdorchilik va 

poliz mahsulotlari sugʻoriladigan joylarga daromadning 60%ini tashkil qilgan boʻlsa, laʼlmi 

yerlarda yetishtirilgan mahsulotlar – tarvuz, kunjut, bugʻdoy, arpa va hokazolar 15% atrofida 

boʻlgan.[10,95] 

Chiroqchi bekligida yetishtirilgan laʼlmi yerlarning tarvuzlari atrof-tevarakda ancha 

mashhur boʻlib, Xon-bandi qishlogʻi va atroflari aholisi bu ishning anchagina hadisini olgan 

edilar. Beklik aholisi yetishtiradigan yana bir mahsulot kunjut boʻlib, uning yogʻini sotishdan 

katta foyda olingan. Kunjut asosan Chiyal amlokligida yetishtirilgan. Rus mualliflari Besh-

chashma amlokligiga qarashli Arab-bandi qishlogʻi aholisi ham cheklangan miqdorda kunjut 

ekkanliklari haqida yozib qoldirishgan. 

Chiroqchi bekligi, shuningdek, atrofdagi Qarshi va Gʻuzor bekliklarida ekinlarga katta 

zarar keltiradigan tabiiy ofatlar orasida chigirtka keltirgan zarar ancha katta edi. Chigirtka 

nafaqat yaylovlarga, balki sunʼiy sugʻoriladigan va laʼlmi yerlardagi ekinlarga ham zarar 

yetkazib, aholining turmush tarzini nihoyatda qiyinlashuviga olib kelgan. Chiroqchi bekligining 

sugʻoriladigan unumdor yerlari va qoʻshni bekliklar – Qarshi va Gʻuzorda, shuningdek, 

Yakkabogʻ va Shahrisabzdagi oʻsha kezlarda “tanob” deb ataladigan yerlarda yaxshi ishlov 

berilsa yuqori hosil olish imkoni boʻlgan. Masalan, serdaromad mahsulot oʻlaroq qovun  

1 tanobdan oʻrtacha  1 – 2 ming dona hosil olinsa, yaxshi ishlov berilgan bir tanob yerdan 4 – 5 

ming dona qovun olish imkoniyati boʻlgan. Shunday xaridorgir poliz mahsulotlaridan yana biri 

qovoq boʻlib, mahalliy aholi uni “kadi” deb ham ataganlar. Beda ham shular qatoriga kirib, 

asosan bahor va yoz oylari, qisman esa erta kuzda oʻsadigan ushbu oʻsimlikdan 4-5 marta hosil 

oʻrib olinib, uning bozori chaqqon boʻlgan. Shuningdek, daromad keltiruvchi meva oʻrik boʻlib, 

undan olinadigan foyda ancha yuqori boʻlgan. Chiroqchi bekligi va unga qoʻshni dehqonchilikka 

mos hududlarda lavlagi, sabzi, turp, karam, piyoz, bodring, noʻxat, yasmiq, loviya, qovun, tarvuz, 

qovoq yetishtirilib, aholi tomonidan keng isteʼmol qilingan. Ushbu mahsulotlarni ekish oilalar 

uchun ancha daromadli hisoblangan.[11,82] 

Buxoro amirligining boshqa hududlarida boʻlgani kabi Chiroqchi bekligi aholisining 

ijtimoiy hayotida masjidlarning oʻrni katta boʻlgan. Biroq koʻpchilik bekliklardan farqli holda 

ushbu beklik qishloqlarida jome masjid yoki oddiy masjidlar ham boʻlmasdan, asosan yirikroq 

qishloqlarda – amloklik markazidagi jome masjid (juma masjid)larda jamoaviy namoz oʻqilgan. 

Shunday masjidlar beklik markazi boʻlmish Chiroqchi qoʻrgʻonida, Sichqonchi-soydagi Chiyal 

masjidi va Beglamish amlokligidagi masjid turli qishloqlardan kelib juma namozi ado etiladigan 

joylar boʻlgan. [12,120] 

Xulosa qilinsa, Chiroqchi bekligi aholisining xoʻjalik turmush tarzi va iqtisodiy-maishiy 

hayoti bilan tanishib chiqish shundan beradiki, Buxoro amirligi davrida beklik 7 ta amloklik va 

ular tarkibidagi 120 ga yaqin qishloqlarni oʻz ichiga olib, ular aholisining katta bir qismi 

koʻchmanchi chorvador aholi “qora-uy” – oʻtovlarda yashagan boʻlsa, bir qismida esa paxsa 

uylardan qurilgan oʻtroq aholi yashab, ular hayotida dehqonchilik turmush tarzi yetakchilik 

qilgan. Ulardan birinchisining xoʻjalik hayotida va iqtisodiy-maishiy hayotida chorva mollarini 

boqish ustuvorlik qilgan boʻlsa, oʻtroq dehqon aholi ekin-tekinchilik va bogʻdorchilik bilan 

shugʻullangan.  

